
Joao 14










Xe, Joao, ahexa va'ekwe Hesu ojehexa uka ramo
xe-vy. Xe kera-py rei verami aiko jave ahexa

va'ekwe ixupe. Xe, Jodo, pende re'yi

va'e. Hesu-rehe
jajerovia-gwi nhande

jaiko ojoe'yi kwery
ramo. Hese ha-py

Jahasa asy asy
jaiko-vy.




Upe jave nhanhemokiriri katu Nhandejary Nhande
Ruvixagwasu ary-rehe ha'aro-vy. Hesu-rehe

ha-py aime ramo va'ekwe preso ahexa

va'ekwe ixupe.




Hesegwa nhe'é€ amombe’u mbe'u-gwi upe
anhetegwa nhe'é@ amombe'u mbe'u-gwi xe moi

va'ekwe preso hikwai. Ygwasu mbyte-py

ol va'e yvy'ajere hery va'e
Patmos. Upe-py aime

preso jave ojehexa
uka va'ekwe

xe-vy Hesu.




Upe jave Tupa Nhandejary Nhe'eé Marangatu
tee va'e xe mo'arandu-ma jahexa e'y va'e
ahexa hagwa yvay pygwa. Ahexa petei
apykagwasu mburuvixagwasu

gwapy haty. Hi'ari
ol ogwapy va'e.
Nhandejary tee
nipo ra'e.

Upéi ahendu-ma oporahei joa ramo okwa-vy. Yvay-py oi
va'e, yvate okwa va'e, yvy pype ave yvygwy-py okwa
va'e ave, ygwasu gwy-rupi okwa va'e
ave, opamba'e ipy-py kwery okwa
va'e gwive oporahéi joa okwa-vy.
He'i oporaheéi ramo okwa-vy:
Tonhemomba'egwasu pora katu
Mburuvixagwasu
apyka ari
ogwapy
0l-vy va'e-pe,
Ovexa Ra'y
ramigwa-pe
ave.




Tonhemboete tee katu pe Nhandejary-pe. “Entero
remimomba’egwasu voi ko nde” te'i katu
Nhandejary-pe. “Nde ko, nde
pu'aka tee va'e voi” te'i ave ixupe.
Opa e'y reheve upeixa toiko
IXupe, he'i oporahéi joa okwa-vy.




Ahexa-ma katu Nhandejary ombosako'i va'ekwe teta
hese ojerovia va'e pegwara. Teta imarangatu ete va'e
upe va'e. Hery va'e Jerusalem ipyahu va'e. Ou va'e
Tupa Nhandejary-gwi. Ojegwa jegwa pora pora vereli
voi. Kunhatai
onhemonde ¥
pord omenard \
ha-py ogwahéha \\\\
vérami voi upe  \:\\\
teta. Upe jave
Nhandejary
apykagwasu ypy-gwi
ombou nhe'e.




Onhe'é hata ramo ahendu he'i: —Ay katu Nhandejary
olko-tama kente kwery pa'lG-rupi. Ha peé kwery
peiko-ta Nhandejary re'yi ramo. Nhandejary Tupa

tee va'e oiko-ta pene ndive kwery. Oiko-ta pende
Jary ramo.




Ohexa uka ave xe-vy Nhandejary rembigwai yvay
pygwa y reko ete oporomoingove va'e, hesaka pora
va'e. Osé va'e Nhandejary apykagwasu gwy-gwi,
Ovexa Ra'y ramigwa va'e apykagwasu gwy-gwi.




Upe-py avave noikotevei va'era ohesape va'e-rehe.
Noikotevei va'era kwarahy-rehe, jasy-rehe ave.
Nhandejary Tupa voi oiko upe-py. Ha'e voi opu'akaha
reheve omohembipepa va'era gweko marangatu
ete-py upe-py.

Ovexa Ra'y ramigwa va'e ave oiko upe-py
omohembipe ave hagwa. Upea-rehe noikotevei
ara gwesape hagwa-rehe.

Upe-py ndoikei va'era ipoti tee e'y
va'e. Gwi hembiapo vai va'e ave
ndoikéi va'era. ljapu
va'e ndoikei va'era.
Upe-py Cristo-rehe
ojerovia tee va'e
mante oike ara.
-Héry oi va'e Ovexa
Ra'y ramigwa va'e
Kwatia-rehe hekove
oilko hagwa apyre'y.
Ha'e kwéry mante
oike ara upe-py.




Nhandejary oikyty-ta pendehegwi
pende resay ponove hagwa pene
rasé. Upe-py ndoikovéi-tama omano
va'e, ndoikovei-tama onhemboasy
va'e, ojahe'o va'e. Mba'asy rasy ave
nohendu mo'avei-ma upe pygwa.
Yma oiko va'ekwe gwi va'ekwe
opa-ma, ohasapa-ma, he'l
apykagwasu ypy-gwi ombou
va'e onhe'e.




Ndoikoi ara upe-py Nhandejary rembihayhu e'y va'e.
Upe-py ol ara Nhandejary, Ovexa Ra'y ramigwa va'e
ave oapykagwasu ari. Ha enterove omboete va'era
IXupe. Heroviaha kwéry gwive omomba'egwasu va'era
IXupe imboete-vy.
Enterove ohexa
ara Tupa
Nhandejary
rova-pe. Ha
héry katu oi

ara isyva
kweéry-rehe.




Upe jave ahexa-ma ave upe-py entero omano va'ekwe
ojoparapa onhembo'y oi-vy Nhandejary rovagwy-py.
Oipe'a heta kwatiagwasu. Petel kwatia-rehe oi
Nhandejary-rehe ojerovia va'e kwery réry. Hekove
ljapyre'y reheve oiko hagwa upe-py omoi
uka va'ekwe hery kwéry upe kwatia-py.
Ha ambue kwatia-rehe katu hery
kweéry ndive ohai hembiapokwe
pokwe-rehe ojerovia
va'e, ojerovia e’y
va'e kwery gwive
rekohagwe.







—Eju katu, he'l ha'aro-vy okwa va'e gwive. Ha Nhe'e
Marangatu tee va'e ave. —Eju katu, he'i ixupe. Kda
nhe'é renduha ave: —Eju katu, he'i ave ara ixupe.

Upe ijy'uhéi va'e gwive tou katu. Upe y oporomoingove
va'e hoy'use va'e tou ave katu. Ome'e rei va'era ou
va'e-pe. Upe y omboy'u rei va'era ixupe kwery.

—Nhande kwery va'e-pe nhande rayhu
tee rei-ma va'ekwe Nhandejary.
Upeéa-gwi nhande rayhu-gwi, ombou
ime'é-vy va'ekwe nhande-vy
gwa'yry ha'e anho
olko va'e.




Upéixa ramo jajerovia va'e gwive hese,
nanhane mondoi va'era mombyry
ojehegwi. Jaiko meme ete va'era ae
Nhandejary ndive. Japave e'y
reheve jaikove joty
va'era Vvol.




Romanos 3:23
Ndoikoi ojejavy e'y va'e. Enterove ojejavy. Nhandejary-rami
ndoikoiry. Ha'e-rami oikose jepe, ha'e-rami ndikatui
oiko hikwai.

Romanos 6:23
Ha jajejavy ramo nhande rembiapo apokwe-rami nhande
rereko ara. Mombyry rei nhamano ara Nhandejary-gwi. Ha
Nhandejary Cristo Hesu-pe peteixa nhamoirt ramo, ondive
nhane moingove meme va'era voi Nhandejary nhande
rexakwaa rei-vy.

Hebreus 9:27
Nhandejary nhe'é-py nhande kwery nhamano hagwa
ary-py nhamano va'era. Ha upe rire katu nhande rereko
va'era Nhandejary nhane rembiapo apokwe-rehe.




Efésios 2:8,9
Pejerovia-magwi Cristo-rehe, pene resende va'ekwe pende
rexakwaa rei-vy. Pendejehegwi napenheresendéi va'ekwe.
Pende rexakwaa rei-gwi pene resende rei va'ekwe. Pene
rembiapo pora-rehe rei, napene resendéi voi. Pene
rembiapo pora-rehe rei pene resende ramo ra'e, “Xe
rembiapo pora-gwi rei, xe resende va'ekwe
Nhandejary” peje rei arara'e.

Romanos 10:9,10
“‘Hesu Nhandejary voi” ere eremombe'u-vy ramo,
“Nhandejary omoingove jevy ixupe nipo ra'e”
erenhomongeta ramo nde py'a ndive, ne resende-ta voi
Nhandejary.Nhande py'a gwive jajerovia-ma ramo hese,
nhane mopoti-ma va'era. “Hesu Nhandejary voi” ja'e ramo
nhamombe'u-vy, nhane resende-ma va'era Nhandejary.




Joao 3:16,17
—Nhande kwery va'e-pe nhande rayhu tee rei-ma va'ekwe
Nhandejary. Upea-gwi nhande rayhu-gwi, ombou ime'é-vy
va'ekwe nhande-vy gwa'yry ha'e anho oiko va'e. Upe€ixa
" ramo jajerovia va'e gwive hese, nanhane mondaéi va'era
Bl mombyry ojéhegwi. Jaiko meme ete va'era ae Nhandejary
ndive. Japave e'y reheve jaikove joty va'era voi. Nhande
kweéry va'e-pe ombou va'ekwe gwa'yry. Nomboui ixupe
nhane mbohasa asy hagwa. “Pene rembiapo vai ko”
nde'iry nhande-vy ou-vy. Ombou rei ae va'ekwe nhande
kwéry va'e-pe. Nhane resendehara rei ombou va'ekwe.




1 Joao 5:11-13
Nhandejary remimombe'u a-rami: Nhane moingove
va'ekwe Nhandejary opa e'y reheve jaiko hagwa
hendive. Ta'yry-rehe jajerovia-ma ramo,
nhane moingove va'ekwe. Ta'yry-pe omoirl va'e gwive
) oiko meme va'e Nhandejary ndive. Ha ta'yry-pe omoirl e'y B
va'e gwive, ndoikoi voi Nhandejary ndive. Mombyry rei oiko
ixugwi. Nhandejary rery-rehe pejerovia va'e. Aipota
peikwaa Nhandejary ndive opa e'y-rehe peiko memeha.
Upéa-rehe amondo-ta pee-my xe kwatia nhe'e.

